
S'arribu   de is fundos de su Ministeru mirada a sa ripresa de is traballos de restàuru e de iscavu a su 

Nuraghe Diana est un'òtima noa pro Quartu Sant'Aleni e cunfirma s'interessu difusu cara a s'iscoperta de 

su patrimòniu inestimàbile archeològicu e ambientale nostru, tropu a longu ismentigadu. Su Nuraghe 

Diana est unu sìmbulu tzentrale de su territòriu nostru e rapresentat su puntu de partèntzia pro su rilantzo 

de s'oferta culturale, turìstica e ambientale de sa tzitade nostra. S'Amministratzione comunale at puntadu 

cun detzisione subra de sa valorizatzione de unu giassu chi rapresentat sa testimonia ancora bivat de su 

passadu nostru e su cale prestìgiu est istadu in manera reghente reconnotu fintzas a traessu de  s'insertada 

in s'elencu de is monumentos candidados a s'amparu de s'Unesco. Como, gràtzias a s'imponente progetu 

presentadu dae sa Soprintendenza archeològica de Casteddu, ant a arribbare unos 300 milli èuros chi ant 

a garantire su cunsolidamentu de su restàuru cunservativu e sa ripresa de is traballos de iscavu in su 

Nuraghe Diana. 

 


